
СУДЗІЛОЎСКІ ПЁТР МІХАЙЛАВІЧ -  85
Нарадзіўся ў в. Судзілы Клімавіцкага раёна ў 1928 г. У 1941 г. скончыў 7 класаў 

Малашкавіцкай сямігадовай школы. Дапамагаў партызанам. 3 верасня 1943 г. -  у Чыр- 
вонай Арміі. У чэрвені 1944 г. прызначаны загадчыкам аддзела Клімавіцкага райваен- 
камата. Пасля вайны П. Судзілоўскі вучыўся ў Мінскім політэхнікуме (1945-1948), за- 
тым у Ленінградскім горным інстытуце, які скончыў у 1954 г. 3 гэтага часу ён працуе на 
камбінаце «Апатыт» Мурманскай вобласці: інжынер, старшы інжынер, загадчык аддзе
ла руднікоў «Юкспор» і імя Кірава. Даследчык Хібінскага масіву апатыта-нефелінавых 
руд (для выкарыстання ў хімічнай і алюмініевай прамысловасці) і монацытаў (фасфатаў 
рэдказямельных элементаў -  цэрыя, лантана, торыя, урану і інш.).

У 1962 г., як спецыяліст горнай справы, вяртаеццаўБеларусь і працуе набудаўніцтве 
Салігорскіх калійных камбінатаў -  старшым інжынерам па тэхнічным наглядзе, 
галоўным маркшэйдарам 2-га камбіната. Вывучае форму і памеры Старобінскага 
радовішча калійных солей, плануе размяшчэнне выпрацовак, працэсы магчымай 
дэфармацыі горных парод і зямной паверхні ў сувязі з эксплуатацыяй радовішча. У 
1962-1967 і 1969-1971 гг. -  сакратар парткома 1-гаі 2-га калійных камбінатаў, у 1967- 
1969 гг. -  узначальвае Салігорскі гарком КПБ. У 1972 г. П. Судзілоўскі прызначаецца 
дырэктарам 2-га калійнага камбіната. 3 1975 г. -  дырэктар, у 1978-1982 гг. -  Генераль- 
ны дырэктар ВА «Беларуськалій». У 1977 г. ён скончыўІнстытут кіравання народнай га- 
спадаркай СССР (Масква). 3 1982 г. -  на заслужаным адпачынку. Герой Сацыялістычнай 
працы (1974), узнагароджаны 4 ордэнамі і 7 медалямі. Лаўрэат Дзяржаўнай прэміі БССР. 
У 1976-1985 гг. абіраўся членам ЦК КПБ.

У.Г. Хамякоў

